

УЛСЫН ИХ ХУРЛЫН 2015 ОНЫ ЭЭЛЖИТ БУС ЧУУЛГАНЫ 
2015 ОНЫ 8 ДУГААР САРЫН 03-НЫ ӨДРИЙН 
НЭГДСЭН ХУРАЛДААНЫ ТЭМДЭГЛЭЛИЙН ТОВЬЁГ

	Хуралдааны гар тэмдэглэл

	Хуралдааны дэлгэрэнгүй тэмдэглэл

	1.Ээлжит бус чуулганыг нээж Улсын Их Хурлын дарга З.Энхболдын хэлсэн үг.

	3-4




Монгол Улсын Их Хурлын 2015 оны ээлжит бус чуулганы 
8 дугаар сарын 03-ны өдөр /Даваа гараг/-ийн чуулганы 
нэгдсэн хуралдааны гар тэмдэглэл

	Улсын Их Хурлын дарга З.Энхболд ирцийг танилцуулж, хуралдааныг даргалав.

	Хуралдаанд ирвэл зохих 76 гишүүнээс 41 гишүүн ирж, 53.9 хувийн ирцтэйгээр хуралдаан 09 цаг 52 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

	Чөлөөтэй: Сүхбаатарын Батболд, М.Батчимэг, Б.Бат-Эрдэнэ, О.Содбилэг, Д.Сумъяабазар;
	Тасалсан: Ж.Батсуурь, Д.Батцогт, С.Баярцогт, Л.Болд, С.Бямбацогт, Ц.Дашдорж, Д.Дэмбэрэл, Д.Лүндээжанцан, Н.Номтойбаяр, Ц.Нямдорж, Ё.Отгонбаяр, Ц.Оюунбаатар, Д.Оюунхорол, Д.Сарангэрэл, Я.Содбаатар, М.Сономпил, А.Тлейхан, Х.Тэмүүжин, Д.Тэрбишдагва, Д.Хаянхярваа, Ч.Хүрэлбаатар, Б.Чойжилсүрэн, Л.Энх-Амгалан, Ж.Энхбаяр, М.Энхболд, Н.Энхболд, Ө.Энхтүвшин, Ж.Эрдэнэбат. 

	Нэг.Улсын Их Хурлын 2015 оны ээлжит бус чуулганы нээлтийн ажиллагаа

	Улсын Их Хурлын 2015 оны ээлжит бус чуулганы нээлтийн ажиллагаанд Монгол Улсын Ерөнхий сайд Ч.Сайханбилэг оролцов.

	Нээлтийн ажиллагаанд Монгол Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хэвлэл, мэдээлэл, олон нийттэй харилцах хэлтсийн дарга О.Батханд, Захиргаа, нийтлэг үйлчилгээний хэлтсийн дарга Н.Ширэндэв нар байлцав.

	Мөн Хэвлэл, мэдээллийн байгууллагын сурвалжлагч, сэтгүүлч, зураглаачид оролцов.

	Улсын Их Хурлын дарга З.Энхболд Улсын Их Хурлын 2015 оны ээлжит бус чуулганыг нээж үг хэлэв. Үг хэлж дууссаны дараа танхимд Төрийн дуулал эгшиглэхэд Улсын Их Хурлын гишүүд болон нээлтийн ажиллагаанд оролцогсод босож хүндэтгэл үзүүлэв. 

	З.Энхболд: - Ардчилсан намын бүлгийн 35 гишүүнээс 28 гишүүн ирж, 80.0 хувийн ирцтэй, Монгол ардын намын бүлгийн 26 гишүүнээс 0 гишүүн ирж, 0.0 хувийн ирцтэй, “МАХН-МҮАН-ын Шударга Ёс” эвслийн бүлгийн 10 гишүүнээс 7 гишүүн ирж, 70.0 хувийн ирцтэй, Иргэний зориг, ногоон намын 2 гишүүнээс 2 гишүүн ирж, 100 хувийн ирцтэй, бие даагч 3 гишүүнээс 3 гишүүн ирж, 100 хувийн ирцтэй байна гэж Улсын Их Хурал дахь нам, эвслийн бүлэг, бие даагч гишүүдийн ирцийг танилцуулав. /10:54/  

	З.Энхболд: - Чуулганы нээлтийн ажиллагаа өндөрлөснийг мэдэгдэв.

	Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн ахлах референт З.Нямцогт, шинжээч Б.Баярсайхан, Т.Мөнхбат нар хариуцан ажиллав.

	Өнөөдрийн чуулганы нэгдсэн хуралдаан 04 минут үргэлжилж, 76 гишүүнээс 41 ирж, 53.9 хувийн ирцтэйгээр 09 цаг 56 минутад өндөрлөв.



	Тэмдэглэлтэй танилцсан:
	ТАМГЫН ГАЗРЫН ЕРӨНХИЙ 
	НАРИЙН БИЧГИЙН ДАРГА  			                Б.БОЛДБААТАР

	Тэмдэглэл хөтөлсөн:
	ПРОТОКОЛЫН АЛБАНЫ 
	ШИНЖЭЭЧ						               Д.УЯНГА
















УЛСЫН ИХ ХУРЛЫН 2015 ОНЫ ЭЭЛЖИТ БУС ЧУУЛГАНЫ
8 ДУГААР САРЫН 03-НЫ ӨДРИЙН НЭГДСЭН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

	З.Энхболд: - Гишүүдэд өглөөний мэнд хүргэе. Сайхан амарсан гэж найдаж байна. Одоо ингээд амралт дуусан гэж ойлгох хэрэгтэй. Монгол ардын нам хуралдаанд ирэхийг урьж байна. 26 гишүүнээс нэг ч гишүүн ирээгүй байна. Ардчилсан нам 35-аас 28 ирж 80 хувийн ирцтэй байна. Шударга Ёс эвсэл 10-аас 7 ирж 70 хувийн ирцтэй, Иргэний зориг нам 2-оос 2 100 ирцтэй, бие даагч 3-аас 3 100 хувийн ирцтэй байна. 100 хувийн ирцтэй хүмүүст баяр хүргэе. 80 бас гайгүй байна. Бас баяр хүргэе. 70 ч гэсэн бас гайгүй байна. 0 хувийн ирц бол хүлээж авч болмооргүй байна. Хэдэн минут харах уу, эхлэх үү?

	Улсын Их Хурлын 2015 оны ээлжит бус чуулганы нээлтийн хуралдаан гишүүд, 41 гишүүн хүрэлцэн ирж 53.9 хувийн ирцтэйгээр тул эхэлж байна. 

	Монгол Улсын Ерөнхий сайд аа, Улсын Их Хурлын эрхэм гишүүд ээ,  

	Монгол Улсын Их Хурлын ээлжит бус чуулганыг 2015 оны 8 дугаар 03-14 хүртэлх хугацаанд хуралдуулахаар 2015 оны 7 дугаар сарын 28-ны өдөр 156 тоот захирамж гаргасан.

	Үүний дагуу хаврын чуулганы хугацаанд хэлэлцэж байсан Эрүүгийн хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулийн төсөл, Зөрчлийн тухай болон холбогдох бусад хуульд нэмэлт, өөрчлөлт оруулах тухай хуулийн төсөл, Галт зэвсгийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулийн төсөл, Эдийн засгийн ил тод байдлын тухай хуулийн төсөл, Өршөөл үзүүлэх тухай хуулийн төслийг тус тус үргэлжлүүлэн хэлэлцэх гэж байна.

	Монгол Улсын Ерөнхий сайд Ч.Сайханбилэг “Засгийн газрын зарим гишүүдийг огцруулах тухай” Улсын Их Хурлын тогтоолын  төслийг өргөн мэдүүлэх асуудал хуульд заасан процессын дагуу явагдаж байгаа гэж мэдэгдсэн тул энэ 7 хоногийн хэлэлцэх асуудлын дараалалд өөрчлөлт орж, уг асуудлыг өргөн баригдмагц хэлэлцэхээр даргын зөвлөл дээр шийдвэрлэсэн болно. 

	Эдгээр асуудлыг энэ 14 хоногийн дотор хэлэлцэж, ээлжит бус чуулганыг өндөрлөхөөр төлөвлөсөн тул эрхэм гишүүд та бүхнийг нам, эвслийн бүлэг, холбогдох Байнгын хороо, чуулганы хуралдаанд идэвхтэй оролцож дээрх асуудлуудыг  цаг хугацаанд нь багтаан батална гэдэгт итгэж байна. 

	Улсын Их Хурлын ээлжит бус чуулганы хуралдааныг нээснийг мэдэгдье. 

	10 цагаас Улсын Их Хурал дахь нам, эвслийн бүлгүүд хуралдана. Мөн 14 цагаас Эрүүгийн болон Зөрчлийн тухай хуулиудын төслийн Хууль зүйн байнгын хорооны ажлын хэсгийн хуралдаантай. Маргаашаас Байнгын хороо, нөгөөдөр чуулган гээд хуваарийг тараасан байгаа. 

	Улсын Их Хурлын 2015 оны ээлжит бус чуулганы нээлтийн ажиллагаа өндөрлөснийг мэдэгдье. Гишүүдэд баярлалаа. 



	Дууны бичлэгээс буулгасан:
	ПРОТОКОЛЫН АЛБАНЫ 
	ШИНЖЭЭЧ	                                                                         Д.УЯНГА

